Сергей Гапликов ошкис водзмӧстчӧм Коми Республикаын ода-кора тӧлысь 6 лунӧ “Сӧстӧм лун” нуӧдӧм йылысь

Та йылысь юӧртіс талун Коми Республикаса Юралысьлысь могъяс недыр олӧмӧ пӧртысь дінмуса Веськӧдлан котырлӧн оперативнӧй чукӧртчылӧм вылын.
“Миянӧ воисны шыӧдчӧмъяс некымын карысь да районысь, корӧны нуӧдны быдвося тувсовъя субботник. Ме сӧглас. Кӧсъя вӧзйыны, медым ода-кора тӧлысь 6 лунӧ организацияясса да предприятиеясса юрнуӧдысьяс сетісны позянлун асланыс уджалысьяслы уджавны изэрдъяс да уличьяс вылын, скверъясын да паркъясын, асланыс зданиеяс да предприятиеяс дорын. Медым йӧзыс вермисны мичмӧдны ывла мутасъяссӧ. Медым йӧзыс гӧгӧрвоисны, мый вӧчисны буртор республикалы, мичмӧдісны ассьыныс олан пунктъясныссӧ ыджыд праздник водзын – ода-кора тӧлысь 9 лун водзын, – тӧдчӧдіс Сергей Гапликов.

Сідзжӧ дінмуса юралысь пасйис, мый войвыв районъясын тайӧ лунӧдз оз быдлаын сыв лымйыс, та вӧсна субботник котыртысьяслы колӧ бӧрйыны сёрджык лунъяс мутасъяс пелькӧдӧм вылӧ.

Коми Республикалӧн Веськӧдлан котырса Веськӧдлысьӧс вежысь Константин Лазаревлӧн юӧртӧм серти, унджык карлӧн да районлӧн администрацияса юрнуӧдысьяс кӧсйӧны нуӧдны “Сӧстӧм лун” ода-кора тӧлысь 6 лунӧ, корны участвуйтны субботникын ассьыныс уджалысьясӧс, оланін да коммунальнӧй овмӧсса предприятиеясысь, веськӧдлан компанияясысь да мукӧд организацияысь уджалысьясӧс.
